
Abstract

Muslims and Muslim societies are more frequently challenged today by
many internal and external threats. Externally they are threatened with
globalization, modernity, non-Islamic cultures and values particularly from the
West, post-modernity and liberalism and recently to all kinds of Islamophobia.
Internally, they are suffering from a crisis of values as a result of this onslaught
— ranging from gender issues to human rights and democracy. Information and
communication technologies seem to accelerate the pace of these threats. How
can the Muslim minds withstand this intellectual and ideological onslaught?
How should their education system, curriculum and educators respond? The
purpose of paper is to dissect the problem and argues for a different pedagogical

approach in the education of Muslim youth. Their education should empower

and motivate them so that they can determine the direction of their lives rather
than being fed with ‘education’ that is not meaningful to them. It is to inform
educators that they should incorporate the pedagogy of philosophical inquiry
as the necessary tool to awaken the Muslim minds.

Pengenalan

Umat Islam mutakhir ini menghadapi pelbagai ancaman dari dalam dan
luar. Ancaman ini semakin mendesak dengan ‘bantuan’ teknologi maklumat
dan komunikasi (TMK). Kemajuan TMK memecut proses komunikasi dan
pertukaran maklumat dalam bentuk audio, video dan teks di seluruh dunia.
Bukan itu sahaja, malahan ia telah mengembangkan jumlah dan kuantiti
maklumat yang boleh diperolehi. Internet yang menawarkan pelbagai forum,
blog dan laman sawang mendedahkan dan menyalurkan pelbagai idea, fikiran,
_ ideologi, kepercayaan, pendapat, nilai, berita dan imej yang boleh dicapai oleh
sesiapa saja yang memiliki peralatannya. Pada masa pengeramannya, ramai
yang menyambut baik globalisasi sebagai pembawa bashirah, berita baik
— menawarkan ilmu kepada semua di jaringan internet. Tetapi kini, Kita dapati
perkara yang berharga dan bernilai tidak boleh diperolehi secara percuma di

internet, termasuklah juga makalah akademik. Malahan Mahathir, mantan
Perdana Menteri Malaysia yang pada fasa awalnya sangat mengalu-alukan
globalisasi akhirnya mengecamnya sebagai satu bentuk penjajahan jenis baru.
Bagi seseorang yang pernah mengalami kehidupan semasa zaman penjajahan,
serangan globalisasi sudah pasti seharusnya dilawan. Penjajahan jenis baru
ini lebih buruk kesannya sebab ia bersifat ideologikal dan bukan semata-mata
fizikal seperti dulu. Globalisasi mempunyai banyak kesan terhadap pendidikan
terutama dalam kedominanan Bahasa Inggeris mengatasi bahasa ibunda, dalam
peningkatan keperluan untuk melakukan ukuran atau benchmarking dengan
penanda aras dan piawaian antarabangsa, pengkomoditian ilmu, kemajmukan
dan pluralisma idea dan bangsa, dan imperialisme budaya, khususnya, proses
‘Amerikanisasi’.

Jika Aronowitz & Giroux' terpanggil untuk menulis tentang ‘Education under
siege’, kita pula rasa terpanggil untuk menulis tentang ‘Muslims under siege,’
yakni “‘Umat Islam terkurung.” Islamophobia (yakni fobia terhadap Islam)
pasca-September 11 dan kemusnahan yang dialami oleh negara Islam seperti
Afghanistan dan Iraq, dan juga umat Islam tidak terperi untuk diperkatakan,
Lama sebelum September 11, Huntington membuat hipotesis bahawa dunia
semakin hampir kepada pertembungan peradaban (clash of civilization),
terutama pertembungan antara peradaban Islam dan Barat.*> Dari segi dalaman,
krisis nilai iaitu melibatkan isu kelvarga, gender, seksualiti, pluralisma,
demokrasi, hak-hak kemanusiaan, budaya, bahasa dan identiti, yang merupakan
kesan daripada modernisasi, menduduki tempat utama hari ini.

Ancaman yang paling membahayakan ialah ancaman yang menjejas minda
Musiimin. Hari ini minda Muslimin bukan sahaja diserang oleh liberalisme,
sekularisme, fundamentalisme, positivisme dan Marxisme, tetapi juga pasca-
modernisme. Dalam karyanya, The Great Theft, Abou Fadl berhujah bahawa
hari ini kita menyaksikan bahawa Islam telah dicerobohi oleh golongan
Muslim yang ckstrim,’ sementara ada pula yang menyatakan bahawa mereka
sudah menculik Islam daripada golongan moderat sederhana. Idea-idea seperti
ini perlu dibahaskan. Bagaimanakah minda Muslim boleh bertahan daripada
serangan-serangan fikiran ini? Bagaimanakah mereka harus bertindak-balas?
Apakah pula respons yang harus dilaksanakan oleh sistem pendidikan,
kurikulum dan pendidik? Makalah ini bertujuan untuk menganalisis masalah
ini dan mengemukakan hujah bahawa pendekatan pedagogi yang lain harus
diperkenalkan di kalangan umat Islam bagi mengatasi masalah yang kita sebut
di atas. Ia bak usaha Freire memperkasakan para petani dan merangsang mereka
supaya menentukan arah tuju kehidupan mereka dan bukannya disuap dengan
‘pendidikan’ yang tidak mempunyai makna dalam hidup mereka.* Makalah ini
berusaha untuk menggesa para pendidik menghidupkan kembali satu alat yang
boleh menyedarkan minda Muslimin, iaitu pedagogi inkuiri falsafah. Lebih

penting lagi, ia mengembalikan kita kepada makna pendidikan sepertimana
diajar dan ditunjuk oleh Nabi Muhammad s.a.w. yang menzahirkan Islam
sebagai ‘rahumatan il ‘alamin,’ iaitu rahmah bagi seluruh alam, membebaskan
pengabdian manusia kepada sesama manusia dan sebaliknya kepada Tuhan

yang Esa, dengan prihatin terhadap persaudaraan insan, keadilan sosial dan
akhlak mulia.

Kenapa pendidikan dan epistemologi Islam?

Kita ingin memberi tumpuan kepada pendidikan formal selaku pusat
pengeraman idea-idea baru dan kubu bagi pertahanan agidah. Pendidikan
melibatkan golongan muda yang lebih mudah menerima perubahan daripada
golongan dewasa. Kita ingin memetik idea dari Ikhwan al-Safa, supaya tidak
membuang waktu kita dengan golongan dewasa. Atau pun dengan “Ayyuhal
Walad [Wahai anakku/” seperti yang dicadangkan oleh Imam al-Ghazali yang
Juga maklum tentang signifikan kebeliaan dan kesegaran sekiranya kita ingin

-mendidik. Justeru, eloklah kita memberi fokus kepada sekolah dan pendidikan
dalam dunia Islam, Kita percaya umat Islam di seluruh dunia sedang bergerak
ke arah halatuju yang sama tetapi kelajuan langkah mereka berbeza.

Pendidikan Islam bersumber dan berkisar sekitar al-Qur’an dan Sunnah
Rasulullah s.a.w. Inilah dua sumber utama {lmu yang menjadi tonggak ilmu
bagi umat Islam. Sebagai Kitab Suci, al-Qur’an mengandungi Shari’ah, iaitu
Jalan untuk menjadi seorang Mus{im. Ia mengandungi prinsip dan hukum untuk
kehidupan Muslim, etika dan akhlak dalam banyak aspek kehidupan sepanjang
hayat seperti dalam hubungan sosial and muamalah, dalam perkahwinan,
dalam hukuman denda dan pendidikan; dan asas agama berkaitan dengan
rukun iman dan rukun Islam. Tetapi, al-Qur’an itu sendiri memimpin umat
Islam untuk memikirkan tentang alam yang mereka pijak ini supaya ia menjadi
satu lagi sumber ilmu bagi mereka, Al-Qur’an tidak berhenti di situ malahan ia
berbicara tentang alam fizikal, tabi’i manusia and juga sejarah manusia — bukan
dari segi kronologi tetapi dari sudut moral antara baik dengan buruk dan benar
dengan bathil dan kepentingan Hakikat dan realitas. Sarton, sejarawan sains
dari Universiti Harvard begitu faham akan hal ini dalam kajian beliau tentang
sains Islam sehingga belian menyatakan, ‘bagaimanakah kita boleh sampai
kepada pemahaman sebenar tentang sains Islam jika kita tidak memahami
sepenuhnya perkisarannya di sckitar al-Qur’an.™ Justeru, bermula daripada
al-Qur’an dan masalah yang mereka hadapilah yang memimpin sarjana Islam
masa silam untuk membangun sains intelektual atau sains aqliyyah, khususnya
yang bertujuan untuk memudahkan beribadat dan juga kehidupan manusia
sejagat seperti algebra, astronomi dan perubatan.

Kurikulum Umat Islam

Tentulah jelas daripada perbincangan sebelum ini bahawa kurikulum umat
Islam mesti merangkumi al-Qur’an, Hadith, Agidah, ‘Ibadah dan Akhlak
sebagai teras kurikulumnya. Malahan semasa zaman Abbasiyah kurikulum
umat Islam terdiri daripada®: Lughah al-Arabivah (Bahasa Arab), Nahu wa

al-Sarf (Nahu), Balaghah (Retorika), Adab (Kesusasteraan), Tafsir al-Qur’an,

Qira’at (Bacaan al-Qur’an), Hadith, Figh dan Kalam (teologi). Islam tidak
menolak ilmu ‘agliyah. Sebaliknya, bukti sejarah menunjukkan bahawa
al-Qur’an adalah sebab utama umat Islam begitu maju dalam ilmu sains
intelektual ini. Pengabaiannya berlaku akibat daripada beberapa faktor luaran
— yang paling penting adalah penubuhan madrasah (pada ketika itu madrasah
adalah pengajian tinggi) umum pada awal kurun ke-11 yang memberi perhatian
kepada ilmu shari’ah dan mengabaikan ilmu ‘aqliyah — menyerahkannya
kepada individu dan institusi secara persendirian seperti hospital, kutub-khanah
dan observatory (balai cerap). Kedua, konflik intelektual dan ideologikal yang
merundung umat terutama selepas Perang Siffin antara Sayyidina Ali dan
Muawiyah yang memecahkan mereka kepada beberapa aliran seperti Khawarij,
Murji’ah, Jabbariyah, dan Qadariyyah yang mula menggunakan rasionalisme
untuk menafsir al-Qur’an bagi menegakkan pandangan mereka. Kemunculan
kalam (scholastic theology) telah memberi umat Islam hujah yang kukuh bagi
mempelajari falsafah Yunani. Tetapi keterlaluan rasionalisme yang dibawa
oleh golongan Mu’tazilah menimbulkan reaksi berlebihan di plhak ahli Hadith
sehingga ilmu ‘asing’ ini dipinggirkan semenjak itu.

Oleh itu, sejak kurun kesebelas madrasah umum mengajar cuma satu jenis
ilmu, iaitu ilmu shari’ah dan mengabaikan sejenis lagi ilmu, iaitu ilmu “asing’
ini. Bagaimanapun madrasah mengaiar figh dengan disiplin yang rapi dan
kukuh. Pedagogi mereka agak dinamik. Ta bukan sekadar penghafazan tetapi
satu amalan wacana intelektual yang wujud dalam halaga (kumpulan kajian
berbentuk separuh bulatan) atau di istana Khalifah atau Sultan, yang sentiasa
membuat para ulama atau fugaha bersedia dengan ilmu dan hujah yang
sahih. Semangat keintelektualan mereka mula tumpul apabila amalan sharah
(membuat kupasan) untuk menjelaskan dan menghuraikan karya-karya lepas
memenuhi kurikulum mereka, Dengan serta-merta, ilmu Tradisional atau
nagliyah bertukar wajah menjadi penghafazan sharah dan bukan lagi menemui
idea segar melalui ijtihad.

Inilah bentuk pendidikan yang diwarisi oleh umat Islam sejak dulu sehingga
zaman sains dan industri moden yang dirintis oleh peradaban Barat dalam
kurun kelapan belas. Bagi kebanyakan negara Islam, pendidikan Islam
berlangsung di masjid dengan Tok Imam selaku guru seperti pendidikan tradisi
yang berlangsung di kolej-masjid pada zaman silam. Dalam konteks Malaysia

pendidikan tradisional atau pengajian agama ini berlaku di pondok dan
kemudiannya di madrasah. Dalam kebanyakan kes, kaedah yang digunakan
berbentuk kaedah tradisional — membaca, menghafaz, menyalin nota dan
syarahan, menulis, dan paling penting, berbahas. Kurikulum pengajian
memang tertumpu kepada ilmu agama atau naglivah tetapi terdapat juga
pengajaran ilmu hisab (fare'id), mantik Islami, ilmu falak dan Bahasa Arab
yang memakan kebanyakan masa pelfajar. Tusawwayf iaitu pembersihan jiwa
juga diajar. Peperiksaan diadakan untuk menilai penguasaan mata pelajaran.
Pendidikan jarang sekali dihubungkan dengan kerjaya selain daripada
melehirkan ulama, hakim, guru dan orang awam yang celik agama. Malahan
Al-Ghazali sendiri amat prihatin tentang hal ini dan ketidakseimbangan umat
Islam dalam menuntut fimu. Beliau mengeluh melihat kurangnya umat Islam
yang mendalami bidang perubatan atau ilmu hisab sementara ramai yang
berlumba-lumba mendalami bidang Shar ’iyyah atau ilmu Tradisional kerana
kekayaan dan kemasyhuran yang boleh diperolehi daripadanya.’

Kurikulum dan Kacdah Mengajar Masa Kini

Di kebanyakan negara Islam hari ini, wujud sistem pendidikan umum yang
dilaksanakan oleh pemerintah yang sebenarnya diwarisi dari penjajah dan
menawarkan kurikulum sekular pada awal kemerdekaan. Pada masa yang
sama wujud sekolah atau madrasah agama Islam yang bersifat persendirian
atau diuruskan oleh masyarakat setempat. Di beberapa negara, usaha telah
dilakukan untuk memastikan pendidikan agama terus diajar dalam sistem
pendidikan umum. Begitu juga sebaliknya, beberapa ilmu aglivah mula
diajar dalam kurikulum sekolah agama bagi menyediakan pelajarnya untuk
melanjutkan pelajaran atau menepati keperluan kerjaya. Di beberapa negara
lain, usaha yang lebih tekun dilaksanakan untuk menghasilkan kurikulum
bersepadu dan holistik dengan adunan dari kedua-dua kurikulum agama dan
kurikulum sekular,

Bagaimana pun dengan peredaran masa dan penckanan kepada peperiksaan
umum, cara mengajar ilmu agama di sekolah juga turut mengalami perubahan.
Qbjektifnya turut berubah dan sasarannya adalah bagi setiap individu mencapai
skor tertinggi bagi mata pelajaran itu dalam peperiksaan. Kepentingan domain
kognitif telah menenggelamkan kepentingan domain afektif. Hasil sistem
sedemikian ialah pelajar boleh berjaya dan tamat pengajian tanpa keupayaan
memahami makna sebenar perkara yang mereka pelajari. Mereka mempunya
maklumat dan ilmu, tetapi tidak semestinya kebijaksanaan. Mungkin inilah
yang dimaksudkan dengan ilmu imert (statik dan tidak bermaya) oleh ahli
falsafah matematik Alfred Whitehead.® Ilmu agama dalam kurikulum sekolah
pun kurang memberi perhatian kepada penyerapan akhlak — nilai moral dan

